
Randi Jacobsen

Hóast meira enn 10 mán­
aðir eru lidnir, síðan politi­
ið fór undir at leita eftir 
Dánjali Peturi Hansen, 
er lítið og einki likið út 
um, hvat politiið hevur 
av funnið av týdningi í 
málinum, og hvørji prógv 
politiið heldur seg hava 

móti tí skuldsetta. Líkið 
er ikki funnið, og politi­
ið hevur ikki viljað sagt, 
hvørjar tekniskar kanning­
ar eru gjørdar, sum peika á 
skuldsetta mannin.

Dánjal Petur Hansen 
varð sambært politinum 
seinast sæddur fríggja­
náttina 4. november. Fýra 
dagar seinni varð hann 

eftirlýstur. Politiið leitaði í 
fyrsta umfari í fýra dagar, 
men Skálafjarðar sløkkilið 
og sjálvboðin hildu fram 
við leitingini.

Leitað varð bæði í 
Eysturoynni og í Norð­
oyggjum, á sjógvi og landi.

Síðan er leitingin tikin 
upp aftur nakrar ferðir, 
seinast beint eftir ólav­

søku, tá ið leitað varð við 
fýra servandum hundum í 
Neshaga.

16. november í fjør varð 
ein tá 32 ára gamal maður 
varðhaldsfongdslaður og 
skuldsettur fyri at hava 
beint fyri Pidda Hansen. 
Síðan er varðhaldsfongsl­
ingin longd fjórðu hvørja 
viku.

Randi Jacobsen

Eftir at Árni Brattaberg 
í 2000 segði festið í 
Fámará frá sær, gjørdi 
Búnaðarstovan (tá Føroya 
Jarðarráð) avtalu við ein 
privatpersón í Sumba um at 
hava umsjón við festinum.

Hann varð biðin um at 
røkta seyðin og ansa eftir, 
at bygningarnir ikki fórust 
verri. Maðurin varð eisini 
biðin um at fáa hita aftur 
í sethúsini og keypa olju 
og senda Jarðarráðnum 
rokningina.

Aftur fyri fekk hann 
ræðið á seyðinum og 
rætt til at taka seyðin um 
heystið.

Seint á sumri 2010 gjørd­
ist Búnaðarstovan varug 
við, at onkur búleikaðist í 
ognunum í Fámará.

“Sum tað framgongur...

hevði uppsitarin onga 
heimild at lata nakran 
framleiga ognirnar, og Bú­
naðarstovan sendi tí 15. 
september uppisitaranum 
eitt skriv, har hetta varð 
átalað, og uppisitarin varð 
biðin um at steðga við at 
framleiga ognirnar”.

Hetta stendur í viðmerk­
inginum hjá Jens Andriasi 
Vinther, sum er advokatur 
hjá Búnaðarstovunum.

Hann skrivaði eisini, at 
Búnaðarstovan í oktober 
sama ár segði avtaluna við 
uppsitaran upp, tí ætlanin 
var at bjóða festið í Fámará 
út í fjør.

Sostatt hevði uppi­
sitarin onga heimild til 
at lata nakran flyta inn 
í Fámará, og hann fylgdi 
ikki boðunum frá Búnað­
arstovuni um at biðja við­
komandi flyta út.

Eitt ár í varðhaldi
Tá ið Piddamálið kemur fyri í nevningatinginum í november, hevur 
tann skuldsetti maðurin sitið varðhaldsfongslaður í eitt ár

Johan 
Dalsgaard 
skuldi 
flyta út
Tá ið Búnaðarstovan fyri tveimum 
árum síðan varnaðist, at onkur 
varð fluttur inn í Fámará, 
fekk uppsitarin greið boð um 
at steðga við framleiguni

Randi Jacobsen

Fríggjadagin í seinasti viku 
handaði ákæruvaldið Føroya 
rætti ákæruritið í málinum 
um tann horvna Dánjal Pet­
ur Hansen.

Bara ein lítil partur av 
ákæruritinum snýr seg um 
tað málið, og maðurin, sum 
síðan november í fjør hevur 
siti varðhaldsfongslaður, er 
ákærdur fyri manndráp.

Politiið hevur alla tíðina 
sagt, at Dánjal Petur Han­
sen hvarv fríggjanáttina 4. 
november í fjør, men varð­
haldsfongslaði maðurin er 
skuldsettur fyri onkrastaðni 
í tíðarskeiðinum frá fríggja­

degi  4. november til týsdag 
15. november kl. 12 at hava 
dripið Dánjal Petur Hansen. 
Týsdagurin 15. november var 
dagurin, tá ið tann ákærdi 
maðurin varð handtikin.

Um tað skuldi hent, at 
nevningarnir frídøma tann 
ákærda mannin fyri mann­
dráp, hevur ákæruvaldið í 
øðrum, lagi at hava luttikið 
í manndrápi, í triðja lagi á 
ein ráan, ógvusligan ella 
vandamiklan máta at gjørt 
seg inn á mannin, sum doyði 
av tí, og í fjórða lagi tikið lut 
í tí.

Ákæruvaldið veit ikki, 
hvussu tað hendi, men tað 
heldur, at maðurin hevur 

sligið ella stungið Dánjal Pet­
ur Hansen.

Einki verður sagt um, 
hvat ákærurnar byggja á.

Varðhaldsfongslaði mað­
urin er eisini ákærdur fyri 
dokumentfalsan við at 
hava stolið eitt gjaldskort 
og skrivað falskt undir eitt 
útgjaldsskjal, men hann fekk 
ongan pening útgoldan, tí 
bankafólkið vildi ikki gjalda 
út.

Somuleiðis er hann 
ákærdur fyri roynd at svika, 
tá ið hann bað bankan geva 
sær pin-koduna til kortið, 
sum hann segði seg hava 
loyvi at hana. Men banka­
fólkið kendi hann og vildi tí 

ikki útflýggja honum koduni.
Omaná tað er hann 

ákærdur fyri dátusvik, 
tí hann útvegaði sær 
upplýsingar um gjaldskortið, 
sum hann einki átti í og tók 
pening út av kontuni.

Ákæruvaldið hevur enn  
ikki sett fram nakað krav um 
revsing , men krevur mannin, 
sum er útlendingur, vístan av 
landinum, og at endurgjald 
verður reist móti honum.

Av tí at tann ákærdi kann 
fáa dóm oman fyri fýra ára 
fongsulsrevsing, verður mál­
ið lagt fyri nevningating.

Nevningatingið verður 
sett mánadagin 5. november.

Ákærdur fyri 
manndráp
Tað var millum 4. og 15. november í fjør, at Dánjal 
Petur Hansen varð dripin, sigur ákæruvaldið


